
გამოყენებულია	კვალიფიციური
ელექტრონული	ხელმოწერა/

ელექტრონული	შტამპი

წყალტუბოს	მუნიციპალიტეტის	მერიის	ინფრასტრუქტურის,
კეთილმოწყობისა	და	შესყიდვების	სამსახურის	მიერ	2023	წელს	გაწეული

მუშაობის	შესახებ

წყალტუბოს	 მუნიციპალიტეტის	 საკრებულომ	 მოისმინა	 წყალტუბოს
მუნიციპალიტეტის	მერიის	ინფრასტრუქტურის,	კეთილმოწყობისა	და	შესყიდვების
სამსახურის	ანგარიში	2023	წელს	გაწეული	მუშაობის	შესახებ.

აღინიშნა,	 რომ	 წარმოდგენილი	 ანგარიში	 შესაბამისობაშია
კანონმდებლობასთან	 და	 სათანადო	 დებულებით	 გათვალისწინებულ
მოთხოვნებთან.

ზემოთ	 აღნიშნულიდან	 გამომდინარე,	 საქართველოს	 ორგანული	 კანონის
`ადგილობრივი	თვითმმართველობის	კოდექსის~	61-ე	 მუხლის	მე-2	 ნაწილისა	და
„წყალტუბოს	 მუნიციპალიტეტის	 საკრებულოს	 რეგლამენტის	 დამტკიცების
შესახებ“	 წყალტუბოს	 მუნიციპალიტეტის	 საკრებულოს	 2017	 წლის	 28	 ნოემბრის
N36	 დადგენილებით	 დამტკიცებული	 რეგლამენტის	 25–ე	 მუხლის	 პირველი
პუნქტის	„ვ“	ქვეპუნქტის	შესაბამისად:

1.	 დამტკიცდეს	 ანგარიში	 წყალტუბოს	 მუნიციპალიტეტის	 მერიის
ინფრასტრუქტურის,	 კეთილმოწყობისა	 და	 შესყიდვების	 სამსახურის	 მიერ
2023	წელს	გაწეული	მუშაობის	შესახებ	(თან	ერთვის).

2.	წყალტუბოს	მუნიციპალიტეტის	მერიის	ინფრასტრუქტურის,	კეთილმოწყობისა
და	შესყიდვების	სამსახურის	მიერ	2023	წელს	გაწეული	მუშაობა	შეფასდეს
დადებითად.

3.	განკარგულება	ძალაში	შევიდეს	გამოქვეყნებისთანავე.
4.	 განკარგულება	 შეიძლება	 გასაჩივრდეს	 კანონით	 დადგენილი	 წესით,	 მისი

გაცნობიდან	 ერთი	თვის	 ვადაში,	 ქუთაისის	 საქალაქო	 სასამართლოში	 (მის:
ქ.	ქუთაისი,	კუპრაძის	ქ.	№11).

თეიმურაზი	ჭეიშვილი

წყალტუბოს	მუნიციპალიტეტის	საკრებულო-
საკრებულოს	თავმჯდომარე



 

                                                                                                                                             დანართი № 1 

 

ანგარიში 

 

წყალტუბოს მუნიციპალიტეტის მერიის  ინფრასტრუქტურის,   კეთილმოწყობისა და შესყიდვების  

სამსახურის მიერ 2023 წელს გაწეული მუშაობის შესახებ 

 

წყალტუბოს მუნიციპალიტეტში   2023 წელს  19 095 598 ლარის სხვადასხვა 

მიმართულების  ინფრასტრუქტურული სამუშაოები განხორციელდა, საიდანაც რგ(პ) 

ფონდის მიერ გამოყოფილი ფინანსური რესურსების ფარგლებში გამოყოფილი იქნა 

7 793 074 ლარი.  ადგილობრივი ბიუჯეტიდან  დაფინანსდა  5 038 009 ლარის ღირებულების 

პროექტები, სოფლის მხარდაჭერის პროგრამით  დაფინანსდა- 704 000 ლარის ღირებულების 

სამუშაოები,  სახელმწიფო ბიუჯეტიდან ჯამურად 3 250 000 ლარით დაფინანსდა სტიქიის 

შედეგების სალიკვიდაციო სამუშაოები, მაღალმთიანი რეგიონების განვითარების 

ფარგლებში სახელმწიფომ დააფინანსა 1,2 მლნ. ლარის სამუშაოები.   განხორციელებული 

პროექტების 80% მეტი შეტანილი იყო  2021-2024 წლების სამოქმედო გეგმაში და  მათ 

განხორციელებას პრიორიტეტულად  მოითხოვდა  მუნიციპალიტეტში მცხოვრები 

მოსახლეობა. 

საანგარიში პერიოდში სამსახურის მიერ მომზადდა საპროექტო წინადადებები, 

რომლებიც მოიცავდა მუნიციპალიტეტის ტერიტორიაზე საგზაო ინფრასტრუქტურის,  

წყლისა და სანიაღვრე  სისტემების, გარე განათების მოწყობის, ავარიული სახლებისა და 

შენობების სარეაბილიტაციო, საზოგადოებრივი სივრცეებისა და სპორტული მოედნების 

მოწყობის სამუშაოებს.  

  რგ(პ) ფონდის მიერ 2023 დასაფინანსებელი  პროექტები წლის დასაწყისში 

განხილული და მოწონებული იქნა როგორც მუნიციპალიტეტის საკრებულოს, ასევე 

სამხარეო საკონსულტაციო საბჭოს მიერ, რომელთა საფუძველზე საქართველოს  მთავრობის  

განკარგულებებით გამოიყო  თანხები  კონკრეტულ მისამართებზე  სამუშაოების 

განხორციელებისათვის.  12 მსხვილი საგზაო- ინფრასტრუქტურული პროექტის  შესყიდვის 

მიზნით მერიის მიერ გამოცხადდა ტენდერები და გაფორმდა ხელშეკრულებები 

გამარჯვებულ კომპანიებთან. გამოყოფილი დაფინანსების ფარგლებში   მუნიციპალიტეტის 



სოფლებში  ოფურჩხეთში - რიდვას უბანში, სოფელ ბანოჯაში- მე-15 და მე-18 ქუჩებზე, 

სოფელ ხომულისა და ქვილიშორის დამაკავშირებელ გზის გზაზე, სოფელ გეგუთში - 

ბოდოკიების, ღალღას და ზივზივაძეების უბნებში, სოფელ გვიშტიბში - მე-8 ჩიხში, სოფელ 

ცხუნკურში, გაღმა ჩუნეშში - მეშვიდე ქუჩაზე, სოფელ ტყაჩირში- ჯანელიძეების, 

სინაურიძეების უბნებში და სკოლასთან მისასვლელ გზებზე, სოფელ ყუმისთავში - მესამე 

და მეთექვსმეტე ქუჩებზე, სოფელ წყალტუბოში - გურეშების უბანში, სოფელ ჟონეთში - 

სასაფლაოსთან მისასვლელი გზაზე, სოფელ ცხუნკურში - მესამე და მეთექვსმეტე ქუჩებზე  

დასრულდა გზების ბეტონის საფარით რეაბილიტაციის სამუშაოები , ხოლო წყალტუბოში - 

ავალიანისა და რუსთაველის ქუჩების კვეთაზე, თამარ მეფისა და აღმაშენებლის ქუჩების 

კვეთაზე არსებული სანიაღვრე სისტემებისა და ასფალტის საფარის რეაბილიტაციის 

სამუშაოები.  

 2023 წლის აგვისტოში რგ(პ) ფონდმა 2023-2024 წლების დაფინანსების ფარგლებში  

დამატებით  დააფინანსა  6 მსხვილი ინფრასტრუქტურული   პროექტი, რომელთაგან  

საანგარიშო პერიოდში სამუშაოები  დასრულდა  სოფ. ფარცხანაყანევში  6  სხვადასხვა 

ქუჩაზე და სოფ. რიონში ბრეგოულისა და სულაქველიძეების უბნებში. დაწყებულია  და 2024 

წელს  დასრულდება  სოფ. მაღლაკში   მე-12,  მე-13,  მე-16,      20-ე ქუჩების, სოფ. პატრიკეთში 

ბაზმანების და ლელაძეების უბნებში და სასაფლაოსთან მისასვლელი გზის, მუხიანი- 

ოფშკვითის დამაკავშირებელი გზის სარეაბილიტაციო  ( ღირებულ 4948377 ლარი) და  სოფ. 

ჯიმასტაროში სასმელი წყლის  მაგისტრალისა და ქსელის მოწყობის სამუშაოები (300000 

ლარი).  

2023-2024 წლების რგ(პ) ფონდის  დაფინანსების ფარგლებში მიმდინარეობს წყალტუბოს 

მუნიციპალიტეტის სოფელ ლეხინდრისთავისა და ტყიბულის მუნიციპალიტეტის სოფელ 

ლეყერეთის დამაკავშირებელი გზის  ბეტონის საფარით რეაბილიტაცია. პროექტის ღირებულება 

1 996 687 ლარია.  

 ტენდერების შედეგად მიღებული ეკონომიებიდან  სახელმწიფო ბიუჯეტიდან 

გამოიყო დაფინანსება და სოფ. გეგუთში, გაბუნიების  უბანში და სოფ ზედა მესხეთში 

გამსახურდიას ქ. მე-18 ჩიხში  რეაბილიტირებული იქნება ადგილობრივი მნიშვნელობის 

გზები.  

 



მაღალმთიანი რეგიონების პროგრამის ფარგლებში დასრულდა  სოფ. დერჩისა და 

დღნორისას დამაკავშირებელი გზის რეაბილიტაცია ბეტონის საფარით, პროექტის 

ღირებულება 736 000 ლარია. 

2023 წელს  ადგილობრივი  ბიუჯეტიდან  დაზუსტებული  მონაცემებით            5 038 

009 ლარი გამოიყო მუნიციპალიტეტში ადგილობრივი მნიშვნელობის საავტომობილო  

გზებისა და ტროტუარების კაპიტალური და მიმდინარე  შეკეთებისათვის, მოვლა- 

შენახვისათვის,   სასმელი წყლის  და სანიაღვრე სისტემების ქსელის რეაბილიტაციისათვის,  

გარე განათების ახალი ქსელებისა და საზოგადოებრივი სივრცეების კეთილმოწყობისათვის, 

სპორტული ობიექტების აღჭურვა- რეაბილიტაციისათვის, ,,სამოქალაქო ბიუჯეტის 

პროგრამით“  გათვალისწინებული  სამუშაოებისათვის,  სპეც. ტექნიკის, მოძრაობის 

უსაფრთხოების დაცვის, ვიდეოსამეთვალყურეო ტექნიკისა და საგზაო ნიშნების  

შეძენისათვის .  

სულ საანგარიშო წელს რგ(პ) ფონდის  და ადგილობრივი  ბიუჯეტის დაფინანსებით 

რეაბილიტირებული იქნა 23,7 კმ. ადგილობრივი მნიშვნელობის საავტომობილო გზები, 

მოეწყო 10 კმ-დე  სიგრძის სასმელი წყლის და  ღვარსადენი არხების ქსელი. 

მუნიციპალიტეტის 5 სოფელში დამატებით   მოეწყო  გარე განათებების 24 კმ-მდე სიგრძის 

ქსელი, 2 სპორტული მოედანი და 6 საზოგადოებღივი სივრცე. შედეგად სოციალურ- 

ეკონომიკური და საყოფაცხოვრებო პირობები გაუუმჯობესდა მუნიციპალიტეტის 

სოფლებსა და ქალაქ წყალტუბოში მცხოვრებ  ათასობით  ოჯახს. 

  სახელმწიფო ბიუჯეტიდან 2023 წელს 3 250 000 ლარი გამოიყო   სტიქიური 

მოვლენების შედეგად დაზიანებული ადგილობრივი მნიშვნელობის საავტომობილო 

გზების  თოვლის საფარისაგან გაწმენდისა და სტიქიის შედეგად  მიყენებული ზიანის 

აღმოსაფხვრელად. დაზიანებული გზების, მდინარეების კალაპოტების,სანიაღვრე არხების  

გაწმენდითი სამუშაოები ეტაპობრივად , უწყვეტ რეჟიმში ხორციელდებოდა     სტიქიური 

მოვლენების შედეგად  დაზიანებულ ადგილებსა და დასახლებულ პუნქტებში. 

სახელმწიფო ბიუჯეტიდან დაფინანსდა წყალტუბოს მუნიციპალიტეტის 

მაღალმთიანი სოფლების, კერძოდ მექვენის, დღნორისა-საჩხეურისა და ლეხინდრისთავის 

დამაკავშირებელი, მდინარე ლაიშაზე არსებული 2023 წლის 27 ივნისს მომხდარი სტიქიის 



(ძლიერი წვიმა და ღვარცოფი) შედეგად დაზიანებული ხიდის რეაბილიტაციის და 

წყალტუბოს მუნიციპალიტეტის მექვენის, ოფურჩხეთის, დღნორისისა და ცხუნკურის 

ადმინისტრაციულ ერთეულებში 2023 წლის 13-14 მაისს მომხდარი სტიქიის (ძლიერი წვიმა) 

შედეგად დაზიანებული შიდა საავტომობილო გზების, სანიაღვრე არხების შეკეთებისა და 

გაწმენდითი სამუშაოები, ასევე ოთხი დაზიანებული ხიდბოგირის აღდგენითი სამუშაოები 

( ღირებულ. 454000 ლარი). 

2023 წლის  ადგილობრივი ბიუჯეტის დაფინანსებით დასრულდა  სოფელ ბანოჯაში,   

სათაფლიის მღვიმესთან მისასვლელ გზაზე არსებული გარე განათების ქსელის 

რეაბილიტაციის, სოფელ ოფურჩხერთში საბავშვო ბაღის ტერიტორიაზე არსებული შენობის   

სარემონტო - სარეაბილიტაციო სამუშაოები,  ქალაქ წყალტუბოში   N4 საბავშვო ბაღის და 

ინკლუზიური ცენტრის ეზოს კეთილმოწყობის,  სოფელ მაღლაკში წყალსადენის ქსელის 

რეაბილიტაციისა და  დაზიანებული  ხიდ- ბოგირის აღდგენის,   სოფელ ცხუნკურში  

არსებული სასმელი წყლის კაპტაჟების და ქსელის რეაბილიტაცია- მოწყობის  სამუშაოები, 

სოფელ  თერნალში     მე-19 და მე-20 ქუჩებზე, სოფელი ბანოჯაში, სოფელ გუმათში, სოფელ 

ტყაჩირში სინაურიძეების უბანში და სოფელ წყალტუბოში   22-ე ქუჩაზე გზების ბეტონის 

საფარით რეაბილიტაციის, აგრეთვე სოფელ  წყალტუბოში მე-6 და ზედა მესხეთში მე-18 

ქუჩებზე გზების     ცხელი ასფალტო-ბე ტონის საფარით რეაბილიტაციის, ქალაქ 

წყალტუბოში, „ცივი ტბა“-ს ტერიტორიაზე მუნიციპალიტეტის ბალანსზე არსებული 

საკანალიზაციო ქსელის გაწმენდა-მოწესრიგების,   სოფელ ჩუნეშის გადასახვევიდან     ნიკო 

ლორთქიფანიძის სახელობის საჯარო სკოლამდე  გარე  განათების  ქსელის  მოწყობის, ქალაქ 

წყალტუბოში, ცენტრალურის სტადიონის ტერიტორიაზე არსებული შენობის 

(გასახდელის), ქალაქ წყალტუბოში, ნინოშვილის და კეცხოველის ქუჩებზე არსებული 

სპორტული მოედნების რეაბილიტაციის, ქალაქ წყალტუბოში, გოგებაშვილისა და 

ფალიაშვილის ქუჩების კვეთაზე, სარაჯიშვილისა და კოსტავას ქუჩების კვეთაზე და 

დედა-ენის მე-4 შესახვევში სანიაღვრე არხების მოწყობა-რეაბილიტაციის, სოფელ 

ქვიტირში და სოფელ ბანოჯაში გარე განათების ქსელის მოწყობის, სოფელ მაღლაკში 

(ჭელიძეების უბანში) წყალსადენის ქსელის მოწყობის, სამოქალაქო ბიუჯეტის პროგრამის 

ფარგლებში მოქალაქეთა მიერ წარმოდგენილი საპროექტო ინიციატივების 

გათვალისწინებით, ქალაქ წყალტუბოში თბილისის ქუჩაზე, თამარ მეფის ქუჩაზე და დედა-

ენის ქუჩაზე ლითონის კონსტრუქციის სამი ფანჩატურის სამშენებლო, სოფელ ქვიტირში 



მუნიციპალიტეტის ბალანსზე არსებული ყოფილი დაწყებითი სკოლის ამჟამად სპორტული 

დარბაზის ჭერის შეკეთების, ქალაქ წყალტუბოში, ცენტრალურ პარკის ტერიტორიაზე 

მელიტონ ბალანჩივაძის მემორიალური ბიუსტისა და კვარცხლბეკის მოწყობის, ასევე 

მიმდებარე ტერიტორიის კეთილმოწყობის, ქალაქ წყალტუბოში შენობების სარდაფებიდან 

წვიმის დროს ჩადინებული წყლის ამოსატუმბი 2 ტუმბოს (მოტო პომპის) შესყიდვის, 

ქალაქ წყალტუბოში, ყაზბეგის ქუჩაზე მდებარე სასაფლაოზე გვერდითა შესასვლელში კიბისა 

და შესასვლელში ბეტონის ფილის მოწყობის სამუშაოები. 

ადგილობრივი ბიუჯეტიდან დაფინანსდა და სოფელ მუხიანში და სოფელ 

პატრიკეთში სოციალურად დაუცველ ორ ოჯახს საკუთრებაში გადაეცა ახლადაშენებული 

საცხოვრებელი სახლები.  

სახელმწიფო ბიუჯეტიდან  დაფინანსდა და მიმდინარეობს წყალტუბოს 

მუნიციპალიტეტის სოფელ მაღლაკში  მდინარე ოღასკურას კალაპოტის დაღრმავებისა და 

გაფართოების, ასევე 2023 წლის 16-17 ივლისს მომხდარი სტიქიის შედეგად (ძლიერი წვიმა 

და ღვარცოფი) დაზიანებული, მდინარე ოღასკურაზე არსებული სამი ხიდ-ბოგირის 

სარეაბილიტაციო სამუშაოები, სახელშეკრულებო ღირებილება 585000 ლარია.  

 დაწყებულია და 2024 წლის პირველ  კვარტალში დასრულდება  ადგილობრივი 

ბიუჯეტიდან დაფინანსებული  ქალაქ წყალტუბოში, კეცხოველის ქუჩაზე სკვერისა და ღია 

ამფითეატრის მოწყობის, ასევე გოგებაშვილის ქუჩაზე სკვერის მოწყობის (ღირებულება 

215833 ლარი), სოფელ ქვიტირში მუნიციპალიტეტის ბალანსზე არსებული ყოფილი 

დაწყებითი სკოლის ამჟამად სპორტული დარბაზის ჭერის შეკეთების ( 7900 ლარი) და 2023-

2024 წლების დაფინანსების ფარგლებში, სოფელ წყალტუბოში და სოფელ ხომულში 

სასმელი წყლის ქსელის მოწყობის სამუშაოები ( ღირებულ. 369350 ლარი). სამოქალაქო 

ბიუჯეტის პროგრამის ფარგლებში, მოქალაქეთა მიერ წარმოდგენილი საპროექტო 

ინიციატივების გათვალისწინებით, ქალაქ წყალტუბოში თბილისის ქუჩაზე, თამარ მეფის 

ქუჩაზე და დედა-ენის ქუჩაზე  მიმდინარეობს ლითონის კონსტრუქციის სამი ფანჩატურის 

სამშენებლო სამუშაოები, სოფელ გუმათში და სოფელ ქვედა მესხეთში ბროწეულას 

დასახლებაში ტრენაჟორების მოწყობის სამუშაოები (154432 ლარი).  



მუნიციპალიტეტისათვის სახელმწიფო ბიუჯეტიდან გამოყოფილი გრანტით, 

ურბანული წერმოსახვის პროგრამის ფარგლებში  სოფელ ჩუნეშში  მიმდინარეობს ნიკო 

ლორთქიფანიძის სახლ-მუზეუმის ეზოში ამფითეტრისა და საპირფარეშოს რეაბილიტაცია-

მოწყობის სამუშაოები. პროექტის ღირებულება    154432  ლარია. 

სამსახურმა ოპერატიულად განახორციელა ღონისძიებები 2023 წლის  10-13 იანვარს 

მომხდარი სტიქიის შედეგად დაზარალებული მოსახლეობისათვის  მიყენებული ზიანის 

აღმოფხვრისა და დაზიანებული ინფრასტრუქტურის აღსადგენად.    აღიწერა და   

სახელმწიფო ბიუჯეტიდან      1981097   ლარით  დაფინანსდა  სტიქიის შედეგად 

დაზიანებული 47  მრავალბინიანი საცხოვრებელი კორპუსის და 9 სახელმწიფო 

დაწესებულების სახურავების შეკეთების სამუშაოები.   

სტიქიის (ძლიერი ქარი) შედეგად დაზიანებული 272  კერძო საცხოვრებელი სახლის 

მფლობელს დაზაინებული სახურავების  შეკეთებისთვის უსასყიდლოდ, სპეციალურად ამ 

მიმართებით შექმნილი კომისიის გადაწყვეტილებით  გადაეცა გადახურვისათვის საჭირო  

მასალები (გოფრირებული მოთუთუებული თუნუქი, სამშენებლი ბლოკები,ხის  მასალები  

(კოჭი, ფიცარი) . 

 მუნიციპალიტეტში ბინათმესაკუთრეთა ამხანაგობების განვითარების ხელშემწყობი 

პროგრამის ფარგლებში  მ/ წელს  თანადაფინანსებით საცხოვრებელი კორპუსების 

სახურავებისა და  ფასადების რეაბილიტაციისათვის ჯამურად  437 500 ლარი იქნა 

გამოყოფილი, რომლითაც  სხვადასხვა ლოკაციებზე  დასრულდა 16 საცხოვრებელი  

კორპუსის სახურავები, 4 მისამართზე სამუშაოები დასრულების პროცესშია, 1 მისამართზე   

გამოცხადერბულია  ტენდერი  და   შესაბამისი  სამუშაოები 2024 წელს დაიწყება.   

ამ პროგრამის ფარგლებში დევნილთა სამინისტროსთან შეთანხმებით 

მუნიციპალიტეტის მერიამ   დააფინანსა  დევნილთა   დაზიანებული სახურავების 

შეკეთებითი სამუშაოები სოფ. ფარცხანაყანევში, კოპიტნარის დასახლებაში N 7, ქალაქ 

წყალტუბოში  9 აპრილის ქუჩის მე -3 შესახვევის N 8,  აფხაზეთის ქუჩის N 14 და N 16 

კორპუსებში.  

 დელეგირებული უფლებამოსილების ფარგლებში გამოყოფილია დაფინანსება და 

მიმდინარეობს სოფ. ოფშკვითის ახალი საჯარო სკოლის სამშენებლო სამუშაოები.  



 ასევე დელეგირებული უფლებამოსილების ფარგლებში შეუფერხებლად 

ხორციელდებოდა საჯარო სკოლების მოწავლეთა ტრანსპორტირება. რომლის 

სახელშეკრულებო ღირებულებამ  414717 ლარი შეადგინა. სამსახურის მიერ მაქსიმალურად 

შემჭიდროვებულ ვადებში ხდებოდა რეაგირება  საჯარო სკოლებში ახალი 

მიმართულებების დამატებასთან დაკავშირებით  საჯარო სკოლების   მიერ დასმულ 

საკითხებზე. ყველა  ცვლილება რომელიც აკმაყოფილებდა შესაბამისი  კრიტერიუმებს 

აისახებოდა შესაბამის ხელშეკრულებაში. შესაბამისი  კომპანიისათვის სასწავლო წლის 

მანძილზე  გაწეული მომსახურების ჯამურმა ასანაზღაურებელმა ღირებულებამ  - 414711 

ლარი შეადგინა. 

,,სოფლის მხარდაჭერის პროგრამით“   განსახორციელებელი  პროექტების            

დასაფინანსებლად ცენტრალური ბიუჯეტიდან მ/ წელს   704000 ლარი გამოიყო .   

აღნიშნული  თანხა  პროპორციულად გადანაწილებული იქნა თითოეული 

სოფლისათვის.  გამოყოფილი დაფინანსებით მუნიციპალიტეტის  სოფლებში 56  

მისამართზე   მოსახლეობის აქტიური ჩართულობით დასრულდა სხვადასხვა  

მიმართულების   ინფრასტრუქტურული სამუშაოები. 

 ამ პროგრამის ფარგლებში, წყალტუბოს მუნიციპალიტეტის  23 სოფლისათვის  

(გუბისწყალი, ჭაშლეთი, ლეხინდრისთავი, საჩხეური, ზედა ონჭეიში, ქვედა ონჭეიში, 

მექვენა, ქვილიშორი, ჩუნეში, ოფურჩხეთი, ნამოხვანი, ჟონეთი, ჯიმასტარო, ბანოჯა, 

ხომული, ცხუნკური,ზედა ჩუნეში, რიონი, მეჩხერი, ზარათი, ნოღა, სორმონი, ჭოლევი,) 

საგზაო ინფრასტრუქტურის რეაბილიტაციისათვის   შესყიდული იქნა   მზა ბეტონი  -  

ჯამური ღირებულებით - 276000  ლარი და ა. შ. 

სამსახურის მიერ 2023 წელს შესწავლილი  იქნა მოქალაქეთა  1032 განცხადება და 

წერილი, რომლებიც სხვადასხვა სახის ინფრასტუქტურულ პრობლემებს და მათი 

გადაწყვეტის საკითხებს  შეეხებოდა. განხილული განცხადებების  34 %  

გათვალისწინებული იქნა და სრულად ან ნაწილობრივ შესრულდა. გარკვეული ნაწილი  

შეტანილია  2024 წელს განსახორციელებელი  ინფრასტრუქტურული სამუშაოების ნუსხაში.  

მნიშვნელოვანი დაფინანსება   გამოიყო ცენტრალური ბიუჯეტიდან ქ, წყალტუბოს 

კეთილმოწყობისა და იერსახის გასაუმჯობესებლად, რამაც კიდევ უფრო  გაალამაზა და  

მიმზიდველი გახადა ქალაქი ჩამოსული ტურისტებისა და ვიზიტორებისათვის. 



,,განახლებული რეგიონების პროგრამის“  ფარგლებში მუნიციპალური განვითარების 

ფონდის მიერ ქ. წყალტუბოში,  გ. ტაბიძისა  და მის მიმდებარე ქუჩებზე განხორციელდა  

საცხოვრებელი კორპუსების ფასადებისა და სახურავების, მიმდებარე ტერიტორიების, 

ეზოების კეთილმოწყობის სამუშაოები, გზის გასწვრივ მოეწყო საზოგადოებრივი 

სივრცეები, გამწვანების ზოლები, ტრენაჟორები. სპორტული მოედანი. ამ პროგრამის  მეორე 

რიგის - ,,განახლებული კურორტების პროგრამით“ გათვალისწინებული ტურისტული 

ობიექტების კეთილმოწყობისათვის  2024  წელს სახელმწიფო ბიუჯეტიდან გამოყოფილი 20 

მლნ. ლარით  ქ. წყალტუბოში შესაბამისი პროექტებით გათვალისწინებული მასშტაბური 

სამშენებლი და  სარეაბილიტაციო სამუშაოების დასრულების  შემდეგ კიდევ უფრო 

გალამაზდება  და ქ. წყალტუბოს ცენტრალური   პარკი და ,,ცივი ტბა“. 

 გარდა ზემოთაღნიშნულისა  მუნიციპალური განვითარების ფონდი  წყალტუბოს 

მუნიციპალიტეტში ახორციელებს სამი სოფლის (სოფელი მაღლაკის, ფარცხანაყანევის და 

ზედა მესხეთის) საუბნო გზების რეაბილიტაციისა და ქალაქ წყალტუბოში, აფხაზეთის 

ქუჩაზე ახალი საბავშვო ბაღის მშენებლობის  სამუშაოებს. 

მოსახლეობის მოთხოვნების გათვალისწინებით საავტომობილო გზების 

დეპარტამენტმა  სამსახურის შუამდგომლობით მუნიციპალიტეტის არაერთ სოფელში 

გამავალ შიდასახელმწიფოებრივი მნიშვნელობის სავტომობილო გზებზე მოაწყო 

თანამედროვე  ტიპის 14  მგზავრთა მოსაცდელი, სიჩქარის შემაფერხებელი ბარიერები და 

საგზაო  ნიშნები, რამაც კიდევ უფრო უსაფრთხო და კომფორტული გახადა მგზავრობა 

როგორც ტურისტებისა და ვიზიტორებისატვის , ასევე  ადგილობრივი 

მცხოვრებლებისათვის.  

 სამსახურის შუამდგომლობით შპს ,,საქართველოს მელიორაციამ“ მნიშვნელოვანი 

ღონისძიებები განახორციელა  მუნიციპალიტეტის ქვედა  ზონის სოფლებში  სარწყავი 

არხების გაწმენდისა და მილხიდების  მოწყობის მიზნით, რამაც ხელი შეუწყო მოსახლეობას 

სასოფლო - სამეურნეო საქმიანობის უფრო აქტიურად  წარმართვასა  და მოსავლიანობის 

ამაღლებაში. 

საქართველოს გაერთიანებული წყალმომარაგების კომპანიის დაფინანსებით  

მიმდინარეობს  სოფლების   ფარცხანაყანევისა  და მუხიანის მაგისტრალურ მილსადენებზე 



მიერთებული აბონენტების წყალმომარაგების სისტემის რეაბილიტაციის, სოფელ ბანოჯის 

წყალმომარაგების სისტემის მშენებლობის, სოფელ ქვიტირის რეზერვუარის, დამწნეხი 

კოლექტორის და სამტრედიის წყალარინების სატუმბი სადგურის რეაბილიტაციის 

პროექტირება - მშენებლობის“ და  ქალაქ წყალტუბოს წყალარინების სისტემის მოწყობის 

მასშტაბური სამშენებლო სამუშაოები.  

 მუნიციპალური ფონდის დაკვეთით გრძელდება ქ. წყალტუბოს საკანალიზაციო 

ქსელის  მოწყობის მასშტაბური სამუშაოები, რომლის დასრულების შემდეგ ქალაქი 

წყალტუბო მთლიანად იქნება კანალიზირებული,  საგრძნობლად გაუმჯობესდება მისი  

ეკოლოგიური და სანიტარულ- ჰიგიენურ მდგომარეობა, რაც საციცოცხლოდ 

მნიშვნელოვანია ქალაქის  სამედიცინო  და  ტურისტული  პოტენციალის  ამაღლებისათვის, 

მისი ცნობადობის კიდევ უფრო გაზრდისათვის. 

კიდევ უფრო მასშტაბური  ინფრასტრუქტურული სამუშაოებია დაგეგმილი 2024  

წელს. ყველა მიმართულებით გაზრდილია დაფინანსების მოცულობები. დასახული 

ამოცანების  წარმატებით  შესრულებისათვის ყველა წინაპირობაა შექმნილი.  

მნიშვნელოვანი  ღონისძიებებია დაგეგმილი მუნიციპალიტეტის მერიის მიერ და მის 

პრაქტიკულ რეალიზაციაში მერიის სხვა სამსახურებთან ერთად კიდევ უფრო აქტიურად 

იქნება ჩართული მერიის ინფრასტრუქტურის, კეთილმოწყობისა და შესყიდვების 

სამსახური. 


